
                                                     

TM/2016/93:ުނަންބަރ               		  	  	                           

      އެންޓި ކޮރަޕްޝަން ކޮމިޝަންގެ ރައީސް އލަްފާޟިލް ހަސަން ލުތުފީއަށް،

ވެދުން ސަލާމަށްފަހު ދަންވަމަމެވެ. 	

މޯލްޑިވްސް މާކެޓިންގ އެންޑް ޕަބްލިކް ރިލޭޝަންސް ކޯޕަރޭޝަން )އެމް.އެމް.ޕީ.އާރ.ސީ( ގެ ކޮރަޕްޝަންގެ މައްސަލަ  	

ފެންމަތިވިތާ މިއަދަށް 1 އަހަރާއި 6 މަހާއި 23 ދުވަސް ހަމަވާނެއެވެ. އެމް.އެމް.ޕީ.އާރ.ސީގެ މައްސަލަ އެންމެ ފުރަތަމަ ހާމަކުރީ 

ކުރީގެ އޮޑިޓަރ ޖެނަރަލް، އިބްރާހިމް ނިޔާޒް، 29 އޮކްޓޫބަރ 2014 ގައި ނެރުއްވި އޮޑިޓް އޮފީހުގެ ރިޕޯޓުންނެވެ. ކޮރަޕްޝަނަށް 

މަގުފަހިވާގޮތަށް 77.1 މިިލިއަން ރުފިޔާ އާއި 1 މިލިއަން ޑޮލަރު ބޭނުންކޮށްފައިވާކަމަށް މިރިޕޯޓުގައި ފާހަގަކޮށްފައިވެއެވެ. އަދި އޭރުގެ 

ޓުއަރިޒަމް މިނިސްޓަރާއި އެމް.އެމް.ޕީ.އާރ.ސީގެ މެނޭޖިންގ ޑިރެކްޓަރު، ކޮރަޕްޝަންގެ ޢަމަލުތައް ހިންގުމަށް މަގާމުގެ ބާރާއި ނުފޫޒު 

ނަހަމަގޮތުގައި ބޭނުންކޮށްފައިވާކަން ފާހަގަކޮށްފައިވެއެވެ. އަދި ހަމަ މިރިޕޯޓުގައި ފާހަގަކޮށްފައިވާ ކޮރަޕްޝަންގެ ޢަމަލުތަކާއި ގުޅިގެން 

ފުރިހަމަ ތަޙުޤީގެއް ހިންގައި އެކަމުގައި ޒިންމާވާ ފަރާތްތަކާ މެދު ފިޔަވަޅު އެޅުމަށް ލަފާއަރުވާފައިވެއެވެ. ފާހަގަކުރަންޖެހޭ ކަމަކީ 

2014 ވަނަ އަހަރު މިރިޕޯޓު ނެރުމާއި ގުޅިގެން މިކަމާއި ގުޅުން ހުރި އެއްވެސް މުޢައްސަސާއަކުން، ހުދު ތިޔަ ކޮމިޝަނުންވެސް، 

މިލަފަޔާ އެއްގޮތަށް އޭރުގައި ޢަމަލުކުރިކަން ފެންނަން ނެތްކަމެވެ. އޭގެ ބަދަލުގައި ރައްޔިތުންގެ މަޖިލީހުން އޮޑިޓް އޮފީހުގެ ޤާނޫނަށް 

ކުއްލިގޮތަކަށް ބަދަލު ގެނެސް އޭރުގެ އޮޑިޓަރ ޖަނަރަލް މަޤާމުން ވަކިކުރިއެވެ. ދެން އޮޑިޓަރ ޖެނަރަލްގެ މަގާމަށް އައްޔަންކުރީ 

ނޑުއެއްބަފާ  އެމް.އެމް.ޕީ.އާރ.ސީގެ މައްސަލައިގައި ކޮރަޕްޝަންގެ ތުޙުމަތުކުރެވިފައިވާ އެކުންފުނީގެ މެނޭޖިންގ ޑިރެކްޓަރުގެ އެއްބަ

ބޭބޭއެވެ.

އެމް.އެމް.ޕީ.އާރ.ސީގެ ކޮރަޕްޝަންގެ މައްސަލައާއި ގުޅިގެން ދިވެހިރާއްޖޭގެ އެންޓި ކޮރަޕްޝަން ކޮމިޝަނުން އެއްވެސް  	

ޢަމަލީ ފިޔަވަޅެއް ނާޅާވަނިކޮށް، އެމް.އެމް.ޕީ.އާރ.ސީގެ މައްސަލައަށް އާދިރުމެއް ލިބުނީ ފިނިފެންމާ ލޯންޗްކޮޅުގައި ހިނގި ޙާދިސާއާއި 

ގުޅިގެން، އޭރުގެ ނައިބު ރައީސް، އަދި ކުރީގެ ޓުއަރިޒަމް މިނިސްޓަރު، އަޙުމަދު އަދީބު ބަންދުކުރެވުނު ހިސާބުންނެވެ. އެހިސާބުން 

އާހިތްވަރަކާއެކު  އަނެއްކާވެސް  މުޢައްސަސާތަކުން  ކުރެވި  ތުޙުމަތުތަކެއް  ކޮރަޕްޝަންގެ  އާ  މައްޗަށް  ގެ  އެމް.އެމް.ޕީ.އާރ.ސީ 

އެމް.ޕީ.އާރ.ސީގެ  ކޮމިޝަނުންވެސް  ކޮރަޕްޝަން  އެންޓި  މިފަހަރު  ޚިލާފަށް  ކުރިއާ  ފެނުނެވެ.  ފެށިތަން  ބަލަން  މިމައްސަލަތައް 

މައްސަލަ ބަލަމުންދާކަން އާންމުކޮށް އިއުލާނު ކުރިއެވެ. 

ދެވަނަ ފަހަރަށް މިމައްސަލަ ފެންމަތިވެ، 04 ފެބްރުއަރީ 2016 ގައި އޮޑިޓަރ ޖެނަރަލްގެ އޮފިީހުން ދެވަނަ ރިޕޯޓެެއް  	

ނެރުނެވެ. 2014 ވަނަ އަހަރު ޖުމްލަ 77.1 މިލިއަން ރުފިޔާއާއި 1 މިލިއަން ޑޮލަރުގައި އޮތް އަދަދު، މިހާރު މިވަނީ  ޖުމްލަ 

ފާހަގަކޮށްފައިވާ  މިރިޕޯޓުގައި  އެނގެއެވެ.  ރިޕޯޓުން  އޮޑިޓް  އަހަރުގެ  ވަނަ   2016 ބޮޑުވެފައިކަން  ރުފިޔާއަށް  ބިލިއަން   1.22

އެއް ނުކުތާއަކީ، 2014 ވަނަ އަހަރުގެ އޮޑިޓް ރިޕޯޓާ ގުޅިގެން ދަޢުލަތުގެ މިފަދަ ކޮރަޕްޝަންގެ ޢަމަލުތަކަށް ޖަވާބުދާރީ ކުރުވާ 

ފިޔަވަޅު އަޅަންޖެހޭ މުއައްސަސާތަކުން ފިޔަވަޅު އަޅާފައި ނުވުމަކީ އެމް.އެމް.ޕީ.އާރ.ސީ މެދުވެރިކޮށް ޚިޔާނާތުގެ ބޮޑެތި ޢަމަލުތަކެއް 

ހިންގުމަށް މަގުފަހިކޮށްދިން ކަމެއްކަމެވެ. މިކަމުގައި އެންޓި ކޮރަޕްޝަން ކޮމިޝަންގެ އިހުމާލެއްވެސްވާކަން ގިނަ ދިވެހި ރައްޔިތުން 

ޤަބޫލުކުރެއެވެ. އެމް.އެމް.ޕީ.އާރ.ސީގެ މައްސަލައާއި ގުޅިގެން 2014 ވަނަ އަހަރު ތިޔަ ކޮމިޝަނުން އެއްވެސް ޢަމަލީ ފިޔަވަޅެއް 

އަޅާފައިނުވާކަމީ މިފަދަ ތުޙުމަތުތަކަށް ފުރުސަތުދޭކަމެކެވެ.

ހިންގާފައިވާ  މިހާތަނަށް  ރާއްޖޭގައި  މައްސަލައަކީ  ގެ  އެމް.އެމް.ޕީ.އާރ.ސީ  ގޮތުން،  ފާހަގަކޮށްފާއިވާ  ކޮމިޝަނުން  ތިިޔަ  	

ކޮރަޕްޝަންގެ އެންމެ ބޮޑު މައްސަލައެވެ. އެހެންކަމުން، މިމައްސަލައާއި ގުޅިގެން ރައްޔިތުން ނުތަނަަވަސްވެ އެތަކެއް ސުވާލުތަކެއް 

މިބަޔާންކުރާ  ތިރީގައި  ކޮމިޝަނުން  ތިޔަ  ގުޅިގެން  މައްސަލަައާއި  ކޮރަޕްޝަންގެ  އެމް.އެމް.ޕީ.އާރ.ސީގެ  އެބަދެއެވެ.  ކުރަމުން 

ކަންތައްތައް ރައްޔިތުންނަށް ވީ އެންމެ އަވަހަކަށް ސާފުކޮށްދިނުމަކީ މިޖަމްޢިއްޔާގެ އެދުމެކެވެ.

1. 2014 ވަނަ އަހަރު ނެރުނު އެމް.އެމް.ޕީ.އާރ.ސީގެ އޮޑިޓް ރިޕޯޓާއި )ރިޕޯޓު ނަންބަރު: )SPE-2014-57(D( ގުޅިގެން 

2014 ވަނަ އަހަރު ތިޔަ ކޮމިޝަނުން އެއްވެސް ވަރަކަށް ތަޙުޤީޤު ކުރެވިފައިވޭތޯ، ނުވަތަ އެނޫންވެސް    އެހެން ފިޔަވަޅެއް 

އަޅާފައިވާނަމަ އެޅީކޮން ފިޔަވަޅެއްކަން. 2014 ވަނަ އަހަރުގެ ރިޕޯޓާ ގުޅިގެން އެއްވެސް ފިޔަވަޅެއް  ނޭޅިވާނަމަ އޭރު 

ފިޔަވަޅު ނޭޅި ސބަަބު.

 99 ތަޙުޤީގު  ގެންދާ  ކުރައްވަމުން  ކޮމިޝަނުން  ތިޔަ  ގުޅިގެން  އާއި  އެމް.އެމް.ޕީ.އާރ.ސީ  ގައި   2016 މާޗް   13  .2

ކިހާ  ގޮސްފައިވަނީ  މިހާރު  މަސައްކަތް  މިތަޙުޤީޤުގެ  ރިޕޯޓްކޮށްފައިވާއިރު  މީޑިއާތަކުގައި  ކަމުގައި  ނިމިފައިވާ  އިންސައްތަ 

ހިސާބަކަށްކަން، އަދި  ތަޙުޤީޤީ ރިޕޯޓު އާންމުކުރެވޭނީ ކޮންއިރަކުންކަން.

އަދި އެންޓި ކޮރަޕްޝަން ކޮމިޝަނުން ތަޙުޤީޤީ ރިޕޯޓު އެކުލަވާލުމުގެ މަސައްކަތް ކުރިއަށް ގެންދަވާއިރު މިބަޔާންކުރާ  	

ކަންތައްތަކައް ވިސްނަވާ، އެޑްރެސް ކުރެއްވުމަކީ ކޮމިޝަނުން އެމް.އެމް.ޕީ.އާރ.ސީ އާއި ގުޅިގެން ތިކުރެވޭ މަަސައްކަތަށް ރައްޔިތުންގެ 

އިތުބާރު ލިބިދިނުމަށް އެހީވެދޭނެ ކަމެއްކަމުގައި ދެކެމެވެ.

1. ކުރީގެ ނައިބު ރައީސް، އަޙުމަދު އަދީބު ހައްޔަރުކުރުމާއި ގުޅިގެން ރައީސުލްޖުމްހޫރިއްޔާ ޤައުމާ މުޚާތަބުކޮށް ދެއްެކެވި 

ވާހަކަފުޅުގައި އެމް.އެމް.ޕީ.އާރ.ސީގެ ކޮރަޕްޝަންގެ މައްސަލައާއި ފުލުހުންގެ އިދާރާއާއި ގުޅުންތަކެއް ވާކަމަށް އެމަނިކުފާނު 

އެކުންފުނީގެ  މެދުވެރިކުރައްވާ  އެމް.އެމް.ޕީ.އާރ.ސީ  ގަތުމަށްޓަކައި  ނުފޫޒު  އިދާރާގެ  ފުލުހުންގެ  އަދި  ބަޔާންކުރެއްވިއެވެ. 

މެނޭޖިންގ ޑިރެކްޓަރު، އަބްދުالله ޒިޔަތު، އަދި އޭރުގެ ނައިބު ރައީސް، އަޙުމަދު އދަީބު، މަސައްކަތްކުރައްވާފައިވާކަމަށް 

އެމަނިކުފާނު ފާހަގަކުރެއްވިއެވެ. އެހެންކަމުން، ތިޔަ ކޮމިޝަނުން ތިކުރައްވާ ތަޙުޤީޤުގައި މިކަންކަން ފުރިހަމައަށް ބައްލަވާ 

މިކަމުގެ ޙަޤީޤަތް ހާމަކުރުމަކީ ފުލުހުންގެ އިދާރާއަށް ރައްޔިތުން ކުރާ އިތުބާރު އަނބުރާ ހޯދުމަށްޓަކައި އެޅޭނެ މުހިންމު 

ފިޔަވަޅެކެވެ.

ދިއްކުރެވެމުންނެވެ.  އިނގިލި  ތުޙުމަތުގެ  ރައީސުލްޖުމްހޫރިއްޔާއަށްވެސްދަނީ  މައްސަލައިގައި  ގެ  އެމް.އެމް.ޕީ.އާރ.ސީ   .2

މިގޮތުން، އެމަނިކުފާނުގެ ބޭންކު އެކައުންޓަކަށް 1 މިލިއަން ޑޮލަރު ޖަމާކޮށްފައިވާ މައްސަލައެއް ތިޔަ ކޮމިޝަނަށް އަމިއްލަ 

ފަރާތަކުން ހުށަހަޅާފައިވާ ކަމަށް މީޑިއާގައި ރިޕޯޓު ކުރެވިފައިވާހިނދު، މި ތުޙުމަތުތަކުގައި އެއްވެސް މިންވަރެއްގެ ތެދެއްވޭތޯ 

ކޮމިޝަނަށް  ތިޔަ  މައްސަލައެއް  މިފަދަ  އެހެންކަމުން،  ހިމެނޭކަމެކެވެ.  އޭގައި  މަސްލަހަތު  ރައްޔިތުންގެ  ޔަޤީންކުރުމަކީ 

ލިބިފައިވާނަމަ، އެމައްސަލައިގެ ތަޙުޤީޤު ކުރިއަށް ގޮަސްފައިވާ ހިސާބެއް ރައްޔިތުންނަށް އެނގުން މުހިންމެވެ. އަދި މައްސަލަ 

ނިމިފައިވާނަމަ އެމައްސަލަ ނިމުނީ ކިހިނެތްކަންވެސް އެނގުން މުހިންމެވެ.

3. ރައްޔިތުންގެ މަޖިލީހުގެ މމެްބަރުން ގަތުމަށްޓަކައި އެމް.އެމް.ޕީ.އާރ.ސީ އިން ގެއްލިފައިވާ ފައިސާ ބޭނުންކުރެވިފައިވާކަމަށް 

އެކިފަރާތްތަކުން ތުޙުމަތު ކުރެވިފައިވާހިނދު، އަދި ޚުދު ބައެއް މަޖިލިސް މމެްބަރުން އަމިއްލައަށް އިޢުތިރާފުވެފައިވާހިނދު، 

މިވާހަކަތަކާއި ތުޙުމަތުތަކުގައި ކިހާވަރެއްގެ ޙަޤީޤަތެއްވޭތޯ ޔަޤީންކުރުމަކީ، ތިޔަ ކޮމިޝަންގެ ތަޙުޤީޤު ފުރިހަމަވާނޭކަމެއްކަމުގައި 

ދެކެމެވެ.

4. އެމް.އެމް.ޕީ.އާރ.ސީއަކީ އެކުންފުނީގެ ހިންގުމުގެ ކަންކަން ބެލެހެއްޓުމަށްޓަކައި ބޯޑެއް އެކުލަވާލާ، އެބޯޑުގެ ބެލުމުގެ 

ދަށުން ހިންގޭ ކުންފުންޏަކަށް ވީހިނދު، ތިޔަ ކޮމިޝަންގެ ތަޙްޤީޤުގައި، މިމައްސަލައިގައި އެކުންފުނީގެ ބޯޑުގެ އިޙްމާލެއްވޭތޯ 

ބަލާ  ޔަގީންކުރުމަކީ މުހިންމުކަމެކެވެ. 

5. މިމައްސަލާގައި ދިވެހިރާއްޖޭގެ ބޭންކުތަކާއި، ބޭންކުތައް ރެގިއުލޭޓްކުރައްވާ ފަރާތްތަކުގެ އިހްމާލުވާކަމަށް އޮޑިޓް އޮފީހުން 

ޚަރުދަނާކުރުމާއެކު  އިތުރަށް  ކޮންޓްރޯލްސް  ބޭންކުތަކުގެ  މިގޮތުން  އަދި  ފާހަަގަކޮށްފައިވެެއެވެ.  ރިޕޯޓުގައި  ނެރުނު  މިއަހަރު 

ޤާނޫނު ނަންބަރު 10/2014 )މަނީ ލޯންޑްރިންގ އަދި ޓެރަރިޒަމް ފައިނޭންސްކުރުން ހުއްޓުވުމުގެ ޤާނޫނޫ( ގެ ދަށުން 

ތިޔަ  ފާހަގަކޮށްފައިވެއެވެ.  ޚަރުދަނާކުރަންޖެހޭކަން  މަސައްކަތް  ޔުނިޓުގެ  އިންޓެލިޖަންސް  ފައިނޭންޝަލް  އުފައްދާފައިވާ 

ކޮމިޝަންގެ ތަޙުޤީޤުގައިވެސް މިކަންތައްތަކަށް ބައްލަވާ، ދިވެހިރާއްޖޭގެ ބޭންކިންގެ ނިޒާމުގައި ހުރި އިހްމާލުތައް ނުވަތަ 

މިފަދަ ކޮރަޕްޝަންގެ ޢަމަލުތަކައް މަގުފަހިވާފަދަ ކަންކަން ފާހަގަކޮށް އެކަންކަން ރަނގަޅުކުރުމަށް އެޅިދާނެ ފިޔަވަޅުތައް 

ފާހަގަކުރުމަކީ ދިވެހިރާއްޖޭގެ ބޭންކިން ނިޒާމަށް ލިބިގެންދާނެ ކުރިއެރުމެކެވެ.

6. 2014 ވަނަ އަހަރު ނެރުނު އޮޑިޓް ރިޕޯޓުގައި ފާހަގަކޮށްފައިވާގޮތުން، މިނިސްޓްރީ އޮފް ޓުއަރިޒަމުންނާއި މޯލްޑިވްސް 

އިންލޭންޑް ރެވެނިއު އޮތޯރިޓީއިންވަނީ އޮޑިޓް އޮފީހުގެ މަސައްކަތައް ހުރަސް އަޅާފައެވެ. ތިޔަ ކޮމިޝަނުގެ މަސައްކަތައްވެސް، 

މިފަދަ ބޮޑު ކޮރަޕްޝަންގެ ޢަމަލެއް ތަޙްޤީޤު ކުރައްވަމުންދާއިރު، ހުރަސްތަކެއް ދިމާވުމަކީ އެކަށީގެންވާ ކަމެކެވެ. ތަޙުޤީޤު 

ފުރިހަަމަ ކުރައްވާ އެކުލަވާލާ ރިޕޯޓުގައި މިފަދަ ކަންކަން ފާހަގަކޮށް، އެފަދަ ހުރަސްތައް ކުރިމަތިކުރުވާާ ފަރާތްތަކާއި ދޭތެރޭ 

ފިޔަވަޅު އެޅުމަށް މަސައްކަތްކުރުމަކީ ތިޔަ ކޮމިޝަނުން ކުރިމަގުގައި ކުރައްވާނެ މަސައްކަތައް ލިބިގެންދާނޭ ފަސޭހައެއްކަމައް 

ޤަބޫލުކުރެވެއެވެ. އެހެންކަމުން މިފަދަ ކަންކަން ތިޔަ ކޮމިޝަނުން އެކުލަވާލާ ރިޕޯޓުގައި ފާހަގަ ކުރުމަކީ މުހިންމުކަމެވެ.

7. 2016 ވަނަ އަހަރު ނެރުނު އޮޑިޓް ރިޕޯޓަކީ ފުރިހަމަ ރިޕޯޓެއް ނޫންކަމުގައި އަދި އެރިޕޯޓުން މުހިންމު ބައިތަކެއް 

އުނިކުރެވިފައިވާ ކަމުގެ ތުޙުމަތު އާންމު ފަރާތްތަކުން ކުރެެއެވެ. އެމް.އެމް.ޕީ.އާރ.ސީ އާއި ގުޅިގެން ނެރުނު ދެވަނަ އޮޑިޓް 

ރިޕޯޓު  )ރިޕޯޓު ނަންބަރު: )SPE-2016-01(D( ނެރުނުއިރު އޮޑިޓަރ ޖެނަރަލްގެ މަގާމުގައި ހުންނެވީ އެމް.އެމް.ޕީ.އާރ.

ސީގެ ކޮރަޕްޝަންގެ މައްސަލައިގައި ތުޙުމަތުކުރެވޭ އެއްފަރާތްކަމުގައިވާ ކުރިީގެ އެކުންފުނީގެ މެނޭޖިންގ ޑިރެކްޓަރު، އަބްދުالله 

ނޑުއެއްބަފާ ބޭބެ، ހަސަން ޒިޔަތު ކަމުގައިވުމުން މިފަދަ ތުޙުމަތެެއް ކުރުމުގެ ފުރުސަތު އެބައޮތެވެ. އޮޑިޓަރ  ޒިޔަތުގެ އެއްބަ

ނޑު އެއްބަފާ ކޮއްކޮގެ ކޮރަޕްޝަންގެ މައްސަަލައެއް، ކޮއްކޮ ބަންދުގައި ބަހައްޓައިގެން ތަޙުޤީޤުކުރެވެމުންދާ  ޖެނަރަލްގެ އެެއްބަ

ނޑިވަޅެއްގައި، ބިރުވެރި ކަމާއި، ސިޔާސީ ނުފޫޒުން އެއްކިބާވެ ހުންނަަވާ ފުރިހަމަ އޮޑިޓް ރިޕޯޓެެއް އެކުލަވާލެވޭނެކަމަކަށް  ދަ

ނޑުމެންނަަކަށް ޤަބޫލެއް ނުކުރެވެއެވެ.	 އަޅުގަ

ޙިއްސާ  ރައްޔިތުންނާއި  ރިޕޯޓެއް  ފުރިހަމަ  ތަޙުޤީގެއްކޮށް،  ފުރިހަމަ  ކޮމިޝަނުންވެސް  ތިޔަ  ނޑިވަޅެއްގައި  ދަ މިފަދަ 

ކުރައްވާނެކަމާމެދު ރައްޔިތުންގެ ކަންބޮޑުވުންތަކެއް އެބަހުއްޓެވެ. ކުރިންވެސް ފާހަގަކުރެވުނުފަދައިން 2014 ވަނަ އަހަރުގެ 

އޮޑިޓް ރިޕޯޓާއި ގުޅިގެން ތިޔަ ކޮމިޝަނުން އެއްވެސް މަސައްކަތެއް ކޮށްފައިވާކަން ރައްޔިތުންނަށް އެނގެން ނެތުމުން މިފަދަ 

ކަންބޮޑުވުންތަކަށްވަނީ ދޮރު ހުޅުވިފައެވެ.

ރައްޔިތުންގެ އުއްމީދަކީ ތިޔަ ކޮމިޝަނުން މިދެންނެވުނު ކަންތައްތަކަށް ރިޢާޔަތްކޮށް ސިޔާސީ ނުފޫޒުން އެއްކިބާވެތިބެ،  	

ތިޔަ ކޮމިޝަނުން ކުރަމުން ގެންދާ އެމް.އެމް.ޕީ.އާރ.ސީގެ ތަޙްޤީޤު ފުރިހަމަ ކުރައްވާ  ވީހާވެސް އަވަހަކަށް ރައްޔިތުންނާ އެމަޢުލޫމާތު 

ޙިއްސާކުރެއްވުމެވެ.

 

އިޙްތިރާމް ޤަބޫލުކުރެއްވުން އެދެމެވެ. 	

20 އޭޕްރީލް 2016 	

މަރިޔަމް ޝިއުނާ 										        

		    އެގްޒެކެޓިވް ޑިރެކްޓަރ     							     

އެންޓިކޮރަޕްޝަން ކޮމިޝަން

މާލެ / ދިވެހިރާއްޖެ

